T OTOIO

Euro pean science international conference:

STUDYING THE PROGRESS OF SCIENCE AND ITS SHORTCOMINGS

TIJORAT BANKLARINING MOLIYAVIY XIZMATLARI

Xalilov Bahromjon Bahodirovich

Osiyo Xalgaro Universiteti, Buxoro, Iqtisodiyot kafedrasi o qituvchisi
Qudratova Gulzoda Mahmudovna

Osiyo Xalgaro Universiteti, Buxoro, lqtisodiyot kafedrasi o qituvchisi

Annotatsiya: Ushbu magolada tijorat banklarining moliyaviy xizmatlaridan lizing
operatsiyalari, faktoring operatsiyalari, trast operatsiyalari, vositachilik xizmatlari va
ularni ko 'rsatish talablari borasida masalalarga to xtalib o ’tilgan.

Kalit so’zlar: tijorat banklari, moliyaviy xizmatlar, lizing, faktoring, trast
operatsiyalari, vositachilik xizmatlari.

Tijorat banklari o‘z faoliyati davomida turli xil xizmatlar ko‘rsatadilar. Tijorat
banklarining bu xizmatlari ular uchun ma’lum daromad olib keladi. Bu daromadlar
komission mukofot, o‘tkazmalar va yig‘imlar shaklida bo‘lishi mumkin. Keyingi yillarda
bank xizmatlarining turlari va miqdori o‘sib, bu soha bank faoliyatining sezilarli
yo‘nalishiga, wularning daromadining manbalaridan biriga aylanib bormoqda.
O‘zbekistonda tijorat banklar faoliyatining tahlili shuni ko‘rsatadiki, ba’zi banklar
daromadlari tarkibida asosiy o‘rinni har xil xizmatlardan keladigan tushumlar tashkil
giladi.

Tijorat banklari faoliyatida ijara yoki lizing (Leasing — ingl. «ijara») operatsiyalarini
moliyalashtirish bilan bog‘liq faoliyat turlari so’nggi yillarda keng rivojlanmoqgda. Bu
operatsiyalarning mohiyati shundaki, banklar mashina-uskuna, jihozlar, transport
vositalarini sanoat korxonalariga uzoq muddatli ijaraga beradi va ular bilan lizing
shartnomalarini tuzadi. Bu holda bank vositalarni sotib olish uchun sanoat korxonalariga
ssuda berish o‘rniga ularni o‘zi sotib oladi va iste’molchilarga ijaraga bergan holda egalik
huquqini o‘zida saqlab qoladi. Bunda bank ssuda foizini emas, balki ijara haqini (lizing
to‘lovini) oladi. Korxonalar uchun esa lizing investitsiyalarni moliyalashtirishning
maxsus usullaridan biri hisoblanadi.

Lizing operatsiyalarida uch sub’ekt — ijaraga beruvchi, ijaraga oluvchi va mol etkazib
beruvchi ishtirok giladi.

ljaraga beruvchi bu — moliyaviy xarakterdagi vazifani bajaruvchi, ixtisoslashgan
moliyaviy (lizing) korxonadir. Lizing, eng avvalo, moliyaviy investitsiyalarning vositasi
va ishonchli moliyaviy manbalarni talab gilgani uchun jahon amaliyotida lizing
kompaniyalari banklar tomonidan nazorat qilinadi yoki ularning sho‘ba korxonalari
bo‘ladi.

ljaraga oluvchi — ishlab chigarish jarayonida foydalanish uchun vositalarni ijaraga
oluvchi ishlab chigarish yoki savdo korxonasidir.

Mol yetkazib beruvchi tomon lizing shartnomasi ob’ektini ishlab chigaruvchi korxona
yoki tashkilot bo‘lib, u ishlab chiqarish yoki savdo korxonasi sifatida bo‘lishi mumkin.

Tijorat banklarining moliyaviy operatsiyalarining yana bir turi bu faktoring
operatsiyalari hisoblanadi. Bu operatsiyalar butun xo‘jalik ko‘lamida to‘lovlar aylanishini
amalga oshirish bilan bog‘liqdir. Faktoring (ingl. Factor — vositachi) — hisob-kitoblarni
tashkil etish sohasidagi yangi xizmat turlaridan bo‘lib, mijozning aylanma kapitalini
kreditlash bilan muvofiglashadi.

Faktoring opertsiyalarida bank o‘z mijozlarining debitorlarga bo‘lgan talablarini sotib
oladilar. Faktoring mijozlarga xizmat ko‘rsatishning universal shakli hisoblanadi. Chunki
mijozlar o‘z talablari (da’volari) bo‘yicha buxgalteriya hisobini yuritish ularning
to‘lovligini tekshirishdan holi bo‘lishadi. Banklar mol sotib oluvchilarning to‘lov
qobiliyati to‘g‘risidagi axborotni mijozlariga etkazishlari xorijiy davlat-lardagi to‘lovlar
kafolatini o‘z zimmasiga olishlari mumkin. Banklar uchun bu operatsiyalar yuqori
daromad keltirgani uchun ham ular bu operatsiyalarni bajarishdan manfaatdor
hisoblanadilar. Rivojlan-gan davlatlarda faktoring operatsiyalari mijozning moliyaviy
ahvoli, aksionerlik kapitali migdori, mahsulot turi, ish hajmi va boshglarga garab yillik
aylanmasining sezilarli gismini tashkil etadi.

Moliyaviy aktivlar miqdorining o‘sishi bilan rivojlangan mamlakatlarda tijorat
banklarining ishonch (trast ing. Trust- “ishonch”) operatsiyalarining hajmining oshishiga
olib kelmogda. Bankning bu xizmatlari bank bilan mijoz o‘rtasida ishonchlilik
munosabatlarining o‘rnatilishi bilan bog‘liq. Tijorat banklarining trast bo‘limlari,
mijozlar topshirig‘i bo‘yicha uning nomidan asosan mulk egaligi bilan bog‘liq va boshqa
xizmatlarni bajaradi. Banklar trast operatsiyalarini xususiy korxona va firmalar, shaxslar
va boshga tashkilotlar uchun amalga oshiradi. Trast operatsiyalarini uch turga bo‘lish
mumkin: dalolatnoma, g‘amxo‘rlik bilan bog‘liq operatsiyalar va vositachilik xizmatlari
bo‘yicha ko‘rsatiladigan operatsiyalardir.

Trast bo‘limlari balog‘at yoshiga yetmaganlar, mehnatga layoqatsiz kishilarga otalik,
g‘amxo‘rlik qilish uchun ayrim shaxslar ishonchnomasiga binoan mulkni boshgarish
bo‘yicha operatsiyalarni bajaradi. Ishonchlilik bo‘yicha eng ko‘p targalgan
operatsiyalarga mulkni ishonch asosida boshqarish kiradi. Bunda mulkdor mulkni o‘zi
ishongan shaxsga beradi. Bu shaxs, 0‘z navbatida, mulkni mulkdorning manfaati asosida
ishlatadi: uni saglaydi, investitsiya giladi, shartnomaga muvofiq asosiy summa va
daromaddan foydalanadi. Uning asosiy vazifasi mulkni to‘g‘ri investitsiya qilish va
ma’lum miqdordagi daromadni ta’minlashdir. Investitsiya davlat qonuni, shartnoma va
trast bo‘lim siyosati asosida amalga oshiriladi.

Trast operatsiyalarini amalga oshirgani uchun tijorat banklari komission to‘lovlari
oladi. Merosni boshqarish operatsiyalari bo‘yicha komission to‘lovlarni o‘rnatish va
to‘lash qator mamlakatlarda qonun yo‘li yoki sud qarori bilan belgilanadi. Vositachilik
xizmatlari bo‘yicha turlicha to‘lovlar ko‘lami shartnoma asosida belgilanadi. Komission
to‘lovlar trast daroma(%an yillik chegirmalar yig‘indisi hisobiga tﬁhkil topishi,

shartnomaning asosiy summasidan yillik badal va ba’zi hollarda trast shatnomasi
tugagandan keyin umumiy summadan ajratma shaklida belgilanishi mumkin. Trast
operatsiyalarini amalga oshirishda ularning hajmi operatsiyalar bilan bog‘liq xarajatlarni
goplab, bankka foyda keltiradigan darajada bo‘lishi kerak.

